
ABSTRAK 

Kesejahteraan psikologi dalam kalangan pelajar mula mendapat perhatian dan 
dilihat sebagai aspek penting dalam kehidupan seseorang individu yang bergelar 
pelajar sama ada pada peringkat sekolah rendah, menengah mahupun peringkat 
institusi tinggi. Tujuan kajian ini adalah untuk mengkaji pengaruh perfeksionisme 
dan keprihatinan terhadap kesejahteraan psikologi dalam kalangan pelajar 
universiti. Selain itu, kajian ini juga ingin mengenal pasti peranan keperluan 
psikologi asas sebagai pengantara dalam hubungan di antara perfeksionisme dan 
keprihatinan ke atas kesejahteraan psikologi. Reka bentuk kajian adalah berbentuk 
tinjauan menggunakan soal selidik ke atas pelajar unversiti dengan menggunakan 
pengukuran Scales of Psychological Well-Being {SPWB), Almost Petfect Scale 
Revised {APS-R), Mindful Attention Awareness Scale {MAAS) dan Basic 
Psychological Needs Scale {BPNS). Sampel kajian terdiri daripada 468 orang pelajar 
peringkat sarjana muda di Universiti Malaysia Sabah. Data yang diperolehi telah 
dianalisis dengan menggunakan IBM Statistical Package for the Social Sciences 
(SPSS) versi 21. Hasil kajian menunjukkan terdapat pengaruh yang signifikan 
antara perfeksionisme dan kesejahteraan psikologi, manakala keprihatinan didapati 
tidak mempunyai pengaruh ke atas kesejahteraan psikologi. Di samping itu, kajian 
turut mendapati keperluan psikologi asas berperanan sebagai pengantara dalam 
hubungan antara perfeksionisme dan kesejahteraan psikologi, serta dalam 
hubungan antara keprihatinan dan kesejahteraan psikologi. Hasil kajian ini mampu 
memberi gambaran mengenai faktor-faktor mempengaruhi kesejahteraan psikologi 
pelajar pada masa kini khususnya dari aspek perfeksionisme dan keprihatinan. 

ABSTRACT 

THE EFFECT OF PERFECTIONISM AND MINDFULNESS ON 

PSYCHOLOGICAL WELL BEING AMONG UNIVERSITY STUDENTS: THE 

ROLE OF BASIC PSYCHOLOGICAL NEEDS AS A MEDIATOR 

Psychological well-being among students began to receive attention and be seen as 
an important aspect in the life of an individual especially among student whether in 
primal'½ secondary or university. The aim of this study was to investigate the effect 
of perfectionism and mindfulness on psychological we/I-being among university 
students. In addition, this study is to identify the role of basic psychological needs 
as a mediator in the relationship between perfectionism and mindfulness on 
psychological we/I-being. The research method used is based on suNeys using 
questionnaires which are Scales of Psychological Well-Being {PWB}, Almost Perfect 
Scale Revised {APS-R)

✓ 
Mindful Attention Awareness Scale (MMS} and Basic 

Psychological Needs Scale (BPNS). The sample consisted of 468 undergraduate 
students in University Malaysia Sabah. Data were analyzed using IBM Statistical 
Package for the Social Sciences {SPSS) version 21. The results showed a significant 
difference between perfectionism and psychological well-being, while mindfulness 
found to have no effect on the psychological well-being. In addition, the study also 
found that basic psychological needs have a role as a mediator in the relationship 
between perfectionism and psychological well-being, as well as the relationship 
between the mindfulness and psychological well-being. Implications and suggestion 
for future research were also discussed. 

BAB 1 

PENGENALAN 

1.1 Pengenalan 

Kajian ini bertujuan untuk mengkaji pengaruh perfeksionisme dan keprihatinan 

terhadap kesejahteraan psikologi dalam kalangan pelajar universiti. Selain itu, 

peranan keperluan psikologi asas sebagai pengantara dalam hubungan di antara 

perfeksionisme dan keprihatinan terhadap kesejahteraan psikologi turut dikaji. 

Dalam bab induksi ini, pengkaji akan membincangkan tentang latar belakang 

kajian, permasalahan kajian, persoalan kajian, objektif kajian dan kepentingan 

kajian. Seterusnya, dalam bab ini juga, pengkaji akan membincangkan tentang 

kerangka kajian, definisi konsep, definisi operasi dan hipotesis kajian. 

1.2 Latar Belakang Kajian 

Kesejahteraan psikologi merupakan satu elemen yang penting dalam kehidupan 

manusia. Kesejahteraan psikologi merujuk kepada usaha mencapai perfeksionisme 

berdasarkan realisasi potensi diri sebenar (Ryff, 1989). Manakala White (2004) 

merujuk kesejahteraan psikologi sebagai kesihatan emosi berdasarkan 

penghargaan kendiri yang tinggi dan mempunyai perhubungan positif dengan 

orang lain serta kurang berasa risau, tidak murung dan tidak bertingkah laku 

delinkuen. Kesejahteraan psikologi merupakan suatu konsep yang bersifat multi 

dimensi kerana terdapat banyak aspek-aspek istimewa seperti keyakinan, kawalan 

kendiri, rasa kepentingan, bebas daripada kegagalan, keresahan dan kesunyian 

(Kumar, Mehta dan Maheshwari, 2013). Definisi ini menyokong pandangan Ryff 

(1989) iaitu kesejahteraan psikologi dapat dikenalpasti dengan memperolehi 

kebahagiaan, kepuasan hidup dan tidak menunjukkan gejala-gejala kemurungan. 

Manakala Negovan (2010), kebahagiaan merupakan hasil daripada kesejahteraan 

psikologi dan merupakan tujuan tertinggi yang ingin dicapai oleh setiap manusia. 

Bordbar (2011) menyatakan bahawa kesejahteraan psikologi merupakan asas 



terhadap kehidupan yang berkualiti, boleh bertindak sebagai agen penyiasatan 

terhadap kriteria untuk merit peribadi dan kualiti yang dilihat dalam mana-mana 

aspek kehidupan seharian. 

Kesemua definisi tersebut selari dengan definisi oleh Pertubuhan Kesihatan 

Sedunia (WHO, 2003) yang menyatakan bahawa kesejahteraan psikologi merujuk 

kepada individu yang sihat dan sejahtera mental yang berupaya mengekalkan 

perhubungan harmoni dengan orang lain, mengambil bahagian dalam aktiviti 

kemasyarakatan dan boleh menyumbang di dalam masyarakat. 

Kesejahteraan psikologi adalah penting kerana nilai positif dari kesihatan 

mental yang ada di dalamnya membuat seseorang dapat mengidentifikasikan apa 

yang hilang dalam hidupnya (Ryff, 1995). Kebahagiaan yang dialami setiap individu 

itu bersifat subjektif kerana setiap individu memiliki penilaian yang berbeza dalam 

melihat kesejahteraan. Sabolewski dll (2005) menyatakan bahawa kesejahteraan 

psikologi dapat membantu seseorang untuk menanamkan emosi positif, merasakan 

kepuasan hidup dan kebahagiaan seterusnya mengurangi kecenderungan tingkah 

laku negatif. Menurut Stock, di!. (1986), Pinquart dan Sorenson (2000), 

kesejahteraan psikologi merupakan suatu penerangan positif mengenai kehidupan 

seseorang yang dikaitan dengan perasaan menyenangkan. Bertentangan dengan 

pendapat Hauser (2005) yang menjelaskan kesejahteraan psikologi sebagai 

kesejahteraan psikologi individu yang memberi fokus kepada realisasi diri ( self 

realization), ekspresi peribadi (personal expressiveness) dan aktualisasi diri (self

actualization). 

Beberapa kajian lepas telah mendapati bahawa perfeksionisme berpengaruh 

dalam ketidakfungsiaan psikologi dalam kalangan pelajar universiti (Flett, Hewitt 

dan Dyck, 1989; Rice, Ashby dan Slaney, 1998; Chang, 2000). Perfeksionisme 

didapati berkaitan dengan masalah psikologi yang lebih teruk seperti depresi, 

kebimbangan dan hostility (Frost, Marten, Kahart dan Rosenblate, 1990). Kajian 

berdasarkan sampel klinikal turut mendapati bahawa perfeksionisme berkaitan 

dengan gejala depresi yang teruk (Enns dan Cox, 1999). Selain itu, perfeksionisme 

turut dikaitkan dengan tahap putus ada yang kebarangkalian untuk membunuh diri 

yang tinggi dalam kalangan pelajar kolej ataupun universiti (Chang, 1998). Barnett 

dan McNamara (1980) menjelaskan bahawa berdasarkan kajian yang mereka telah 

lakukan di sebuah universiti, pelajar yang mempunyai tahap perfeksionisme yang 

tinggi adalah cenderung untuk menerima khidmat bantuan intervensi kaunseling 

dalam menghadapi masalah perfeksionisme mereka. 

Seterusnya, terdapat beberapa kajian lepas yang mendapati bahawa 

keprihatinan merupakan faktor yang mempengaruhi kesejahteraan psikologi 

seseorang. Kajian Brown dan Ryan (2003) mendapati bahawa keprihatinan 

mempengaruhi ta hap kesejahteraan psikologi dalam kalangan 1,179 orang pelajar 

universiti. Keprihatinan didapati berhubung secara signifikan dengan nilai 

kesejahteraan psikologi yang tinggi dalam dimensi autonomi, penerimaan diri, 

hubungan positif dengan orang lain dan perkembangan diri. Secara keseluruhan, 

berdasarkan kepada kajian tersebut, keprihatinan berhubung secara positif dengan 

kesejahteraan psikologi dalam kalangan pelajar universiti. Kajian yang hampir sama 

oleh Schreiner dan Malcolm (2008) turut mencadangkan hubungan yang sama di 

antara kesejahteraan psikologi dengan keprihatinan. Kajian tersebut telah dilakukan 

dalam kalangan 50 orang sukarelawan yang menghadiri kursus meditasi di dua 

buah pusat meditasi di Australia. Waiau bagaimanapun, responden kajian ini 

bukanlah dalam kalangan pelajar universiti yang berumur dalam lingkunga 18 

tahun hingga 25 tahun. 

Namun begitu, terdapat beberapa kajian lepas yang telah dilakukan untuk 

melihat pandangan berbeza bagi aspek perfeksionisme dan keprihatinan serta 

pengantara yang berpotensi mempengaruhi kesejahteraan psikologi seseorang 

terutamanya pelajar universiti. Lubans dll (2015) dalam kajian mereka yang 

melihat peranan keperluan psikologi asas dalam hubungan antara aspek demografi 

dan kesejahteraan psikologi dalam kalangan pelajar universiti lelaki mendapati 

bahawa keperluan psikologi asas adalah bertindak sebagai pengantara dalam 

hubungan tersebut iaitu semakin tinggi tahap keperluan psikologi asas yang 

dipenuhi, maka semakin tinggi tahap kesejahteraan psikologi dalam kalangan 

pelajar universiti. Ketiga-tiga dimensi yang terdapat dalam keperluan psikologi asas 

iaitu autonomi, kompetensi dan keterkaitan. 

Terdapat beberapa penyelidikan lalu yang telah memberikan sokongan 

secara berasingan dalam hubungan antara pemboleh ubah perfeksionisme dengan 

kesejahteraan psikologi seseorang (Matarazzo, Weiss, Herd, Miller, dan Weiss 

,1984; Rodin dan Salovey, 1989; dan Taylor, 1990). Beberapa penyelidikan lain 

telah menyokong hubungan antara perfeksionisme dengan kesejahteraan psikologi 

(Dua, 1994; Pettit, Kline, Gencoz dan Joiner, 2001; Roysamb, Tambs, Reichborn

Kjennerud, Neale dan Harris, 2003). Waiau bagaimanapun, hanya sedikit kajian 

lepas yang telah memberikan fokus terhadap hubungan antara perfeksionisme 

dengan kesejahteraan psikologi dalam kalangan pelajar universiti (Miquelon dan 

Vallerand, 2008) dan peranan keperluan asas psikologi sebagai pengantara dalam 

hubungan tersebut. Kajian ini mengkaji sama ada perfeksionisme dan keprihatinan 

meramal kesejahteraan psikologi dalam kalangan pelajar. Di .samping itu, kajian ini 

juga ingin melihat sama ada keperluan asas psikologi berperanan sebagai 

pengantara dalam hubungan antara perfeksionisme, keprihatinan dan 

kesejahteraan psikologi dalam kalangan pelajar. 

Melangkah ke alam universiti dan menjalani kehidupan sebagai seorang 

pelajar universiti boleh memberikan tekanan kepada pelajar berikutan dengan 

peringkat yang mereka harus lalui dalam proses penyesuaian diri dengan 

persekitaran pendidikan dan sosial yang baru. Mori, 2000, Constantine, dll 2005 

dan Hyun dll 2007, dalam kajian mereka mendapati bahawa kehidupan sebagai 

pelajar universiti menjadi lebih tertekan disebabkan oleh isu penyesuaian yang 

harus mereka hadapi seperti perbezaan budaya, bahasa, harapan yang tinggi untuk 

pencapaian akademik dan kekurangan sistem sokongan sosial. Hal tersebut 

menyebabkan kemungkinan besar untuk pelajar tersebut menghadapi masalah 

penyesuaian, masalah penerimaan fizikal dan masalah kesejahteraan psikologi 

dalam kalangan pelajar universiti (Ellis dan Swagler, 2003; Constantine dan 

Okazaki, 2004; Kearney, Draper dan Baron, 2005). Proses peralihan yang perlu 

dilalui oleh pelajar universiti menyebabkan mereka mungkin akan menghadapi 

konflik akibat pelbagai peranan, corak hubungan yang berbeza, sokongan sosial 

yang tidak mencukupi serta tekanan akademik (Goplerud, 1980; Koeske dan 

Koeske, 1991; Stewart, 1995; Toews di/. 1993; Scheinkman, 1998; Offstein di/. 

2004). Kajian yang telah dijalankan dalam kalangan pelajar universiti di Amerika 

Syarikat mendapati bahawa pelajar universiti yang mempunyai tahap kesejahteraan 

psikologi yang tinggi memaparkan kemahiran daya tindak yang lebih baik 

berbanding dengan pelajar yang mempunyai tahap kesejahteraan psikologi yang 

rendah. 

Bukti kajian bagi hubungan antara perfeksionisme dengan kesejahteraan 

psikologi dalam kalangan pelajar adalah dilihat sebagai berkembang tetapi masih 

berada pada tahap permulaan. Kebanyakkan kajian yang telah dibuat adalah 

berfokuskan kepada pengenalpastian sekiranya wujud hubungan antara aspek 

perfeksionisme, keprihatinan dan kesejahteraan hidup dalam pelbagai populasi 

namun tetap terdapat kekurangan dalam melihat impak kombinasi pemboleh ubah 

keperluan psikologi asas sebagai pemboleh ubah pengantara dalam hubungan 

antara perfeksionisme dengan kesejahteraan psikologi pelajar. Perfeksionisme telah 

wujud sebagai faktor personaliti kognitif yang berkaitan dengan pelbagai 

psychopathology termasuk kecelaruan makan (Bulik di/. 20003), fobia sosial (Juster 

di/. 1996; Shumaker dan Rodebaugh, 2009), kecelaruan keterlaluan kompulsif 

(Frost dan Steketee, 1997; Moretz dan McKay, 2009) dan idea membunuh diri 

(Hewitt, Flett dan Weber, 1994). Sejak dua dekad yang lalu, perhatian lebih telah 

memberi fokus kepada aspek perfeksionisme sebagai kelemahan yang menjurus 

kepada masalah psikologi iaitu kemurungan (Brewin dan Fifth-Cozens, 1997; Cox, 

Clara dan Enns, 2009). Selain itu, terdapat kajian yang menunjukkan bahawa pra

rawatan bagi perfeksionisme mempunyai impak yang negatif terhadap proses 

teraputik dalam diri individu tersebut (Blatt dan Zuroff, 2005). 

Hollender (1978) menegaskan bahawa perfeksionisme adalah trait 

personaliti penting yang telah diabaikan. Kajian lepas menunjukkan bahawa 

terdapat tiga model konseptual yang pada dasarnya melihat perfeksionisme sama 

ada sebagai normal (Adler, 1927), neurotik (Hollender, 1965) ataupun narsisistik 

(Sorotzkin, 1985). Secara ringkasnya, perfeksionisme normal merupakan 

kecenderungan semula jadi manusia untuk mencapai tahap potensi mereka yang 

lebih tinggi. Manakala perfeksionisme neurotik berlaku apabila seseorang menjadi 

kurang berpuas hati dengan prestasi sebenar mereka dan memberi tumpuan hanya 

untuk mendapatkan persetujuan dan penerimaan melalui perilaku perfeksionisme 

mereka. Perfeksionisme narsisistik berlaku apabila orang perlu menjadi sempurna 

untuk mengekalkan rasa yang padu dan stabil dalam diri sendiri. 

Sesetengah pengkaji berpendapat bahawa perfeksionisme merupakan aspek 

maladaptif dalam personaliti (Blatt, 1995; Pacht, 1984), namun pengkaji lain seperti 

Slade, Butler dan Newton (1989), Terry-Short, Glynn-Owens, Slade dan Dewey 

(1995) telah cuba untuk menyerlahkan aspek adaptif dalam perfeksionisme. 

Kemunculan sains dan amalan psikologi positif mendorong ahli-ahli saintis dan 

klinikal untuk memeriksa dan menimbang semula andaian tersirat mereka. Dalam 

kebanyakkan kajian terhadap perfeksionisme, beberapa ukuran psikopatologi 

seperti kemurungan ataupun keresahan telah biasa dipilih untuk dikaitkan dengan 

kesejahteraan. 

Pertama, selama ini pendekatan yang sesuai dalam persekitaran klinikal 

apabila responden kajian berkenaan adalah tertekan ataupun cemas, ia mungkin 

disebabkan oleh kurang bermaklumat dalam tetapan pendidikan dan pekerjaan di 

mana kesan perfeksionisme yang lebih halus dicerminkan dalam perubahan aspek 

kesejahteraan psikologi (Ryff, 1989). Kedua, fokus eksklusif pada psikopatologi 

menyumbang kepada keadaan berat sebelah dalam kajian perfeksionisme tanpa 

melihat kemungkinan bahawa perfeksionisme boleh memberi faedah psikologi 

ataupun tingkah laku tanpa kehadiran psikopatologi semata-mata. Ketiga, 

Hollender, (1965) menyatakan bahawa kajian-kajian lepas mengandaikan bahawa 

perfectionists sering menafikan tanda-tanda psikologi dalam diri mereka. Hollender 

(1965) menyatakan bahawa bentuk corak perfectinistic bergantung kepada 

keadaan seseorang individu. 

Memandang isu-isu pendidikan dan pekerjaan, satu lagi soalan yang timbul 

ialah sama ada jenis perfeksionisme ditunjukkan oleh seseorang individu adalah 

personaliti yang kekal ciri atau fasa pembangunan sementara atau strategi. Salah 

satu yang ciri perfeksionisme yang paling lazim ialah masalah personaliti seseorang 

(Costa dan Mccrae, 1980). Waiau bagaimanapun, Caspi (1987) membuat titik 

bahawa kajian personaliti lebih jangka hayat yang perlu mengambil kira kedua-dua 

proses dalaman individu dan juga umur yang berperanan dalam situasi yang 

dihadapi dari semasa ke semasa. Implikasi bagi memahami perfeksionisme ke atas 

jangka hayat adalah bahawa keadaan tertentu pada masa-masa tertentu dalam 

kehidupan orang itu membalas dan mengukuhkan tingkah laku perfeksionistik. Oleh 

sebab itu, perbandingan antara pelajar yang masih menuntut dan pelajar yang 

telah tamat pelajaran adalah mungkin menjadi strategi kajian yang lebih sesuai 

berbanding dengan membuat perbandingan antara pelajar muda ataupun pelajar 

yang lebih tua. 

Oleh sebab itu, kajian selanjutnya tentang mekanisma pengaruh 

perfeksionisme terhadap kesejahteraan psikologi harus dilakukan. Kebanyakan 

kajian yang telah dilakukan oleh pengkaji-pengkaji luar negara seperti Chang dan 

Sanna, (2001), Dunkly dan Blankstein, (2000), Dunkly dan Blankstein dan Zuroff, 

(2003), Dunkley, Sanislow dll (2006), O'Connor, O'Connor dan Marshall, (2007) 

hanya memfokuskan secara meluas terhadap hasil negatif dan penyelenggaraan 

kesan negatif di dalam perfeksionisme. Namun, masih kurang kajian dilakukan 

terhadap peranan kesan positif perfeksionisme dan penyesuaian kepentingannya 

dalam kesejahteraan psikologi untuk menghentikan gaya tindak balas maladaptif 

bagi mengelakkan masalah kesejahteraan psikologi dalam kalangan pelajar 

universiti. 

Kajian ini memberikan fokus kepada pengaruh perfeksionisme dan 

keprihatinan terhadap kesejahteraan psikologi dalam kalangan pelajar universiti. 

Rasional untuk memilih pelajar universiti ataupun kolej sebagai sampel kajian 

adalah berdasarkan kepada keunikan cabaran yang perlu mereka tempuhi dalam 

tahap perkembangan ini sama seperti walaupun berada dalam usia muda, 

sebahagian besar daripada golongan pelajar ini terpaksa menahan masalah 

kesihatan fizikal dan mental. Tempoh antara lewat remaja sehingga pertengahan 

dua puluhan telah baru-baru ini dikategorikan sebagai awal dewasa (Arnett, 1998). 

Walaupun Arnett telah secara meluas mencadangkan bahawa tahap perkembangan 

ini adalah tidak sesuram seperti yang telah dikemukakan oleh pengkaji lain, namun 

beliau tetap menetapkan bahawa tempoh ini dikategorikan berdasarkan kepada 

cabaran yang berkaitan dengan penerokaan identiti yang menjangkakan orang 

dewasa tersebut merentasi (Arnett, 2000a, 2000b, 2007). 

1.3 Permasalahan Kajian 

Negara di Asia Tenggara juga telah mengambil serius terhadap kepentingan kajian 

tentang kesejahteraan psikologi dalam kalangan pelajar. Menurut Stuart, Biddle, 

tekanan bagi mendapatkan segulung ijazah (Counsil Report CR112, 2003). Jika 

situasi ini tidak diurus dengan baik, maka dapat memberi tekanan kepada para 

pelajar. Oleh itu, disebabkan oleh pelbagai faktor yang menyumbang kepada 

kesejahteraan psikologi dalam kalangan pelajar, kajian ini dijalankan untuk 

mengkaji faktor yang mempengaruhi kesejahteraan psikologi. 

Berdasarkan perbincangan di atas, dapatlah difahami bahawa untuk 

mencapai kesejahteraan, individu mestilah memenuhi keperluan dalam setiap 

dimensi kesihatan. Namun dalam perbincangan ini, kajian memfokuskan kepada 

kesihatan psikologi kerana kesejahteraan psikologi memberi kesan yang besar 

kepada keseluruhan kehidupan individu sebagaimana yang akan dinyatakan. 

Menurut Hermon dan Hazier (1999), tahap kesejahteraan psikologi pelajar 

dipengaruhi oleh kawalan kendiri, pekerjaan, rekreasi serta persahabatan dan 

percintaan. Pengalaman trauma seperti peperangan, kecederaan fizikal, 

kemalangan kenderaan, penderaan seksual, penglibatan jenayah dalam kalangan 

ahli keluarga serta kematian orang yang disayangi juga mempengaruhi tahap 

kesejahteraan psikologi individu (Hirini, Flett dan Long, 2005). Kesejahteraan 

psikologi juga turut dipengaruhi oleh kefungsian tubuh badan (Boman, Bryman dan 

Moller, 2004). 

Arulrajah (2000) telah menjalankan kajian untuk menentukan tahap 

kesejahteraan psikologi, persepsi tekanan, cara menangani tekanan serta sokongan 

sosial dalam kalangan pelajar universiti di Malaysia. Beliau mendapati bahawa gaya 

menangani tekanan serta sokongan sosial mempunyai hubungan yang positif 

dengan kesejahteraan psikologi. Dapatan kajian tersebut telah disokong oleh 

Boman, Bryman dan Moller (2004) yang telah menjalankan kajian hubungan antara 

kefungsian tubuh badan dan kesihatan psikologi dalam kalangan wanita penghidap 

Sindrom Turner. Dapatan kajian menunjukkan bahawa terdapat hubungan yang 

signifikan antara kesejahteraan psikologi dan kefungsian tubuh dalam kalangan 

pesakit tersebut. Dapatan kajian yang sama juga diperoleh dari kajian Wenzel, 

Donnely, Fowler, Habbal dan Taylor (2002) yang menjalankan kajian untuk 

menerangkan kualiti kehidupan dan survival dalam kalangan penghidap kanser 

ovari. Dapatan kajian menunjukkan bahawa terdapat hubungan positif yang 

signifikan antara perkembangan personal dan kesejahteraan psikologi pesakit. 

Berdasarkan dapatan kajian yang telah dijalankan (Arulrajah, 2000; Boman, 

Bryman dan Moller, 2004; Wenzel di/. 2002), hasil menunjukkan bahawa walaupun 

responden terdiri daripada kumpulan yang berbeza, namun kesejahteraan psikologi 

memberi kesan yang besar dalam kehidupan mereka. 

Nor Ezdianie Omar (2007), menjalankan kajian untuk mengenal pasti tahap 

kesejahteraan psikologi dalam kalangan pelajar institusi pengajian tinggi swasta di 

negeri Kelantan. Responden kajian terdiri daripada 387 pelajar peringkat diploma 

dan sarjana muda tiga buah institusi pengajian tinggi swasta di negeri Kelantan 

iaitu Kolej PolyTech MARA, Universiti Teknologi Tun Abdul Razak dan Kolej Jaiputra. 

Dapatan kajian menunjukkan bahawa tahap kesejahteraan psikologi responden 

berada pada tahap sederhana. Hasil dapatan kajian juga mendapati bahawa pelajar 

lelaki mencatat skor min yang tinggi berbanding pelajar perempuan dan perbezaan 

ini adalah signifikan. Selain itu, dapatan kajian juga melaporkan bahawa skor min 

tahap kesejahteraan psikologi pelajar aliran sains adalah tinggi berbanding pelajar 

aliran sastera dan perbezaan ini juga adalah signifikan. Secara keseluruhan, kajian 

ini mendapati bahawa tahap kesejahteraan psikologi dalam kalangan pelajar 

institusi pengajian tinggi swasta di Kelantan berada pada tahap yang sederhana. 

Chan (2007) telah menjalankan kajian untuk mengkaji perfeksionisme 

adaptif dan maladaptif, efikasi-diri dan perfeksionisme subjektif. Sampel kajian 

terdiri daripada 317 orang pelajar berbakat di Hong Kong yang berusia dalam 

lingkungan tujuh hingga 18 tahun. Kajian ini menggunakan 12-item Positive and 

Negative Perfectionism Scale yang telah dibina semula untuk tujuan kajian ini dan 

Schwarzer-Jerusalem Generalized Self-Efficacy Scale sebagai pemboleh ubah 

peramal. Kesejahteraan subjektif telah diukur dengan menggunakan Satisfaction 

With Life Scale dan Positive Negative Affect Schedule. Dapatan kajian mendapati 

bahawa perfeksionisme positif berkorelasi sederhana secara positif dengan 

kepuasan hidup, kesan positif dan efikasi diri umum dan korelasi songsang dengan 

kesan negatif. Perfeksionisme negatif secara jelas berkorelasi dengan kesan negatif 

namun ia juga mempunyai korelasi signifikan walaupun kecil dengan kesan positif 

dan efikasi diri umum. Kajian ini menyediakan sokongan selanjutnya bagi 

perbezaan antara perfeksionisme adaptif dan perfeksionisme maladaptif serta 

hubungan positif antara perfeksionisme adaptif dengan kesejahteraan subjektif. 

Dalam hal ini, adalah perlu untuk dilihat dan dikaji pengaruh perfeksionisme 

terhadap kesejahteraan psikologi dalam kalangan pelajar universiti berasaskan 

enam dimensi kesejahteraan psikologi iaitu penerimaan kendiri, hubungan positif 

dengan orang lain, autonomi, penguasaan persekitaran, matlamat hidup dan 

pertumbuhan personal. Di samping itu, kajian ini juga bertujuan untuk 

membandingkan peranan keperluan psikologi asas sebagai pengantara dalam 

hubungan perfeksionisme dengan kesejahteraan psikologi. 

1.4 Persoalan Kajian 

Berdasarkan kepada pernyataan masalah, terdapat beberapa persoalan kajian yang 

ingin dijawab dalam kajian ini iaitu: 

a. Adakah perfeksionisme mempengaruhi kesejahteraan psikologi pelajar

universiti? 

b. Adakah keprihatinan mempengaruhi kesejahteraan psikologi pelajar

universiti? 

c. Adakah keperluan psikologi asas berperanan sebagai pengantara dalam

hubungan antara perfeksionisme dengan kesejahteraan hidup pelajar universiti? 

d. Adakah keperluan psikologi asas berperanan sebagai pengantara dalam

hubungan antara keprihatinan dan kesejahteraan psikologi pelajar universiti 

1.5 Objektif Kajian 

Berdasarkan kepada persoalan kajian, wujud beberapa objektif kajian iaitu: 

a. Untuk mengkaji sama ada perfeksionisme mempengaruhi kesejahteraan

psikologi pelajar universiti. 

b. Untuk mengkaji sama ada keprihatinan mempengaruhi kesejahteraan

psikologi pelajar universiti. 

c. Untuk mengkaji sama ada keperluan psikologi asas berperanan sebagai

pengantara dalam hubungan antara perfeksionisme dan kesejahteraan hidup 

pelajar universiti. 

d. Untuk mengkaji sama ada keperluan psikologi asas berperanan sebagai

pengantara dalam hubungan antara keprihatinan dan kesejahteraan psikologi 

pelajar universiti 

